
Bigarren urtez jarraian, Herri Lan departamentuak ez du bide-zati arriskutsurik aurkitu errepideetan
2008-2010 tarterako IX. Plana exekutatzeko  1.034.513 euroko inbertsioa bideratu da; plan horri esker, beste 10 puntu arriskutsu gehiago kenduko dira, hau da, 98 puntu guztira 11 urtetan. 
Osteguna, 2008ko ekainak 5.  Herri Lan, Garraio eta Komunikazio kontseilari  Laura Alba Cuadrado andreak, “Nafarroako errepide-sarean istripu gehien izaten diren bide-zatietan jarduteko IX. Jarduera Plana” aurkeztu du, gaur, 2008-2010 tarterako. Plan horrek, Istripuak Izaten diren Bide-zati bat ezabatu edota hobetzea aurreikusi du, bai eta Arriskutsuak izan daitezkeen beste hamar ere; horretarako, 1.034.513 euroko inbertsioa bideratu da. 

Herri Lan Departamentuak 1998an jarri zuen martxan programa hori. 11 urte horietan, 88 puntu arriskutsutan jardun izan da, horiek kendu edota berriztatzeko.  Gaur aurkeztu den 2008-2010 Plana betetzen denean, puntu horiek 98 izango dira.

Mota horretako ekintzak bat datoz, 2000. urtean Europar Batasunak hartutako erabakiarekin; horren helburua, 2010. urtea orduko trafiko-istripuen ondorioz hildakoen kopurua %50ean murriztea zen. 
Hildakoen kopurua %62an murriztu da

Planak garatu ahala, istripu-indizeetan hobekuntza esanguratsua nabaritu da, laurogeita hamargarren hamarkadako joerari buelta emanez.  Hildakoak izan diren istripu-kopurua %49,02an jaitsi da 2000 eta 2007 artean (463tik 236ra). Tarte horretan, era berean, hildakoen kopuruak ere %62 egun du behera (99tik 37ra) Europar Batasunak 2010erako aurreikusi zuen helburua 4 urte lehenago erdietsiz.  Zentzu horretan, Foru Komunitatea urrundu egiten da Espainiako gainerako lurraldeetatik, hildakoen indizeari dagokionez; izan ere datu horren murrizketa-indizea %32koa da (Nafarroan, berriz, %62koa). 

Datu horiek are positiboagoak dira, epe tarte berdinean (2000-2007) Nafarroako errepideetako trafikoak egunean duen batez besteko intentsitatea %23,75ena igo dela kontuan hartzen badugu. 
Istripuak gertatu ohi diren, eta arriskutsuak diren bide-zatiak

Jarduera-planak egiteko, aurretiaz zehaztutako hilkortasun-tasa gainditzen duten Nafarroako errepideetako bide-zati zehatzak aztertzen dira, bide horretako ezaugarri berezien arabera (intentsitatea, trafikoa, luzera, etab).  Zehatzago, aurreko bost urteetan izandako istripuak hartzen dira kontuan. 

Emaitzen arabera, Istripuak gertatzen diren bide-zatiak eta istripuak gerta litezkeenak desberdindu behar dira. Lehenengoak, estatistikoki identifikatzen diren bide-zatiak dira, biktimadun istripuak edota hildakoak dituzten istripuen batez bestekoak gainditzen dituztelako (azken 5 urteak kontuan hartuta); bigarrenak, berriz, aurreko muturrera iritsi gabe, arazoak sor ditzaketen bide-zatiek osatzen dute.

Behin puntu arriskutsu bat detektatuta, puntu horren ezabatzea programatzen da. Hori egiteko modu desberdinak daude: eragindako bide-zatiari dagozkion ezaugarri geometrikoak edota erabilpen-ezaugarriak aldatzeko obra zehatzak burutzea, edota proiektu handiago bat gauzatu (autobia, ibilbide berria, etab. ) eta, ondorioz, arrisku hori desagerraraztea. 
IX Plana (2008-2010)

IX. Jarduera-Plana egiteko, 2003-2007 urteen artean gertatutako istripuak analizatu dira.  Bigarren urtez jarraian, Herri Lan departamentuak ez du bide-zati arriskutsurik aurkitu Foru Komunitateko errepideetan. Guztira, 11 bide-zati gatazkatsu identifikatu dira . Horietatik 1, istripuak gertatzen diren zatia da (exekuzioa dagoeneko programatuta dago), eta gainerako 10ak  bide-zati arriskutsuei dagozkienak dira (1 dagoeneko zuzenduta dago, bi obretan daude eta gainerako 7ak, exekutatzeko programatu dira).

Istripuak gertatzen diren Planeko bide-zati bakarra,  Castejón-Alfaro bide-gurutzean dago, Iruña-Madril arteko N-113 Errepidean (VIII. Planean ere identifikatu zen).  Aipatu bide-gurutzearen birmoldatze-proiektuaren bidez ezabatuko da; horrek esan nahi du, Errioxako lurraldean ere jardun behar dela. Horregatik, Hitzarmen bat egin behar izan da proiektu hori aurrera eraman ahal izateko.  Gaur egun lizitazio-prozesuan dago.

Zuzendutako puntu arriskutsua, Iruña-Behobia arteko N121-A  errepidean dago 64.0 eta 65.9 kilometro-puntuen artean (Berako hegoaldeko sarbidean).  Obratan dauden puntu arriskutsu biak errepide berean daude; Berriazungo bide-zatian bata  (57,8 eta 58,9 kilometro-puntuen artean) era Bera-Endarlatsa bide-zatian bestea (68,2 eta 69,7 kilometro-puntuan).

Hona hemen, bestalde, programaturiko puntu arriskutsuen zerrenda:
· NA-121-A Iruña-Behobia,  Mugairi- Sunbilla bide-zatia (46,9 - 47,9 kp)
· NA-121-A Iruña-Behobia, tramo Zozaya- Mugairi (40,4 - 41,5 kp)
· N-121 Iruña-Tutera, Tafalla Hegoaldeko bide-zatia (36,4 - 37,4 pk)
· N-121 Iruña-Tutera,  Marcilla  bidegurutzeko bide-zatia (55,5 - 56,5 kp)
·  NA-121-A Iruña-Behobia, berako Iparraldeko sarbideari dagokion bide-zatia (66,5 a 68,0 pk)
· NA-4400 Etxalar- Frantzia, Etxalarko N-121  bidegurutzea (0,0 a 1,0 pk)
· NA-6030 Mendigorría-Tafalla, Artaxoa Tafalla bide-zatia (11,3 a 12,3 kp)
Moto gidarientzako jardun bereziak

Iazko planetik hasita, moto gidarien istripu-tasari buruzko azterlan bat jasotzen du Planak, eta istripuak izan ohi diren 3 bide-zatitan egin beharreko jardunak barne hartu dira. Horietatik bat, obratan dago dagoeneko: N-121-A Iruña Behobia, Bera- probintziako muga artean (8,5 -9,5 kp). Gainerako biak, programatuta daude, eta honako hau da beraien kokalekua: N-121 Iruña-Tutera errepidean bata, Noaingo hegoaldeko irteerako bide-zatian ( 8,0 - 9,0 kp), eta NA-115 Rincon del Soto errepidean bestea, Tafalla-Peralta bide-zatian (21,5 - 22,5 kp).

